8	ISIGIDIMI SAMAXOSA, OCTOBER 1, 1880.


UKUMKA KUKA SIR BARTLE FRERE.
Port Elizabeth August 17, 1880.
MR. MHLELI.—
Zininzi indawo ezibe zine ntlanganiso ezibekiselela elu bizweni luka Sir Bartle Frere; zibonakalisa usizi ezinalo ngokubizwa kwake ngu Rulumente wasekaya komkulu, pesheya ko Lwandle. Indawo esingazi kankanyayo li Kapa ne Bayi, ne Rini, ne Qonce, nezinye ebekutiwa ukubizwa kwazo zi (Public Meetings.)
Zifike ezintlanganiso zabonakalisa ngoku mhlope usizi lwazo ngenteto zamamadoda asukileyo ateta. Abonisa ngoku mhlope ukulunga ko laulo luka Sir Bartle Erere, nanga malungelo awafumeneyo ngoku bako kwake apa e South Africa. Nokuba aba mhlope apa e Africa abazange babe ne Rulumeli elumke, nekwazi uku laula intlanga zonke njengaye. Ke ezintlanganiso ziteta pezu kwento emhlope kuba bezenzanje seku mhlope ukuba indoda leyo iyawela, (yanga ingebi sabuya betu) ukuya kupendula ngendawo ezi kalazekayo ngolaulo lwayo. Sifike sincome inteto ka Captain Salmond, etetwe ngobuciko. ngengqondo enkulu, ote xa amanye amadoda ebemana epulula ukuteta kwawo. Wati yena akufika wayibamba emsileni yati uku- kaba oku yadala izibakala waye u Mr. Salmond emangaliswe kukuba lamadoda onke amanukusuka, isuke enye iteta into ebitetwa yenye; watsho wakankanya u Sir George Grey, esiti ukuba kungaba kukangelwa oyena mntu uyintloko kwi Ruluneli zale Koloni ngu Sir George Grey.
Tina bantsundu singasuke sivuleleke njengamanzi edami, ukuvumela indoda leyo xa itshoyo, iti, ulaulo Iuka Sir George Grey luya vela koluka Sir Bartle Erere, siyavumelana naye ngelo. Kuba seloko wafikayo nje, tina bantsundu sisedyokweni enzima, wati efika waye silwa nati ma Gcaleka, nama Ngqika; akufeza ezo wangena kweyakwa Zulu, neyase Lusutu.
Zite ezi zingekapeli seva sekusitiwa abamnyama maba - hlutwe izixobo zabo, benga cetyiswanga; seva kutiwa makutshiswe inkomo, mabahambe nge pasi, abantsundu ; ezizinto ke zibanga isigquru kwaba mnyama njengam, zezi- ngavisisekiyo, kuti nakwabanye abahlobo betu abamhlope ; Ezibanga ke ukuba tina singabi nalusizi nokuba uyabizwa komkulu ; kukona mhlaumbi woke apendule nange mpa- to yabantsundu.Usuku enyangeni        
Usuku e Vekini.

Singatsho nati njengo mfo omhlope wase Bayi apa ote xa atetayo wati, “Liyekeni ixego lihambe.”
Ewe amaninzi afanele ukumncoma u Sir Bartle Frere, kuba ezimfazwe afike wazenza ziwatyebise kakulu, evuyela nokuhlutwa kwabantsundu izixobo. Asingeteti nto ngo- mpati wemicimbi u Hon. G. Sprigg. Kuba yena asinge tini nokuba siva kusitiwa ngomso uyapuma. Singavuya nokuva ukuba u Wm. Ayliff, Umpatiswa Micimbi Yabantsundu uyapuma. Mhlaumbi kobako ituba lokulunga ngoku shenxa kwake.
Umsebenzi apa e Bayi mkulu ngango kuba abamhlope bade basebenzise nange Cawa, ukutsho andimemi mntu ndixela     ububi bokwapula imi ye Cawa, ekubonakala ukuba lendawo mayike itetwe ukuze iyekwe.
Abantu yindimbane apa e Bayi. I Eastern Province Standard and Telegraph, ike yayi kankanya indawo leyo, yati, mayikangelwe indawo leyo kuba abantu abamnyama, baxina izitilata aba bangasebenziyo. Singavuya bete abantu bakowetu balumka ukuhamba kwabo, esitilateni e Bayi ngalondawo. Nditshona ngeliti madodana lilungile ipepa ekutiwa yi Cape Argus, litabateni.
Ndingu mhlobo wenu,
S. J. M.
OBUBILEYO.
Peelton September 23, 1880.
Ndiya zisa kuzo zonke izihlobo, ngoku buba kuka Ross Hartland, wase Peelton. Ubube ese ngu mfana, akukudala etshatile, ushiye usizi, ku mhlolokazi ashiye yena namhla. Ubube nge 23, wancwatywa kwangayo. Zonke izihlobo mazamkele lo mbiko.
W. W. G.


                 OQAYISILEYO NGE NDAWO AYA KUYO.
Moor—Plaats Aug. 20, 1880.
NKOSI MHLELI.—
Ndibikela izihlobo ukuba u Job Q. H. Mekeni undulukile kweli li- miweyo waya e Komkulu lama Komkulu ngomhla wesi 9 ku Aug. 1880. Ndincede undifakele inteto zake.
Into yokuqala ute nge Cawa ngokuhlwa wawa, wabuya wavuka. Watyila Ivangeli ka Mateyu, isiqendu sesi 5, isa hlukwana sama 23,— “Ngoko nxa sukuba uwunikela umnikelo wako esibingelweni wati ulapo wa kumbula ukuba umzalwana wako unendawo ngakuwe, wushiye apo umnikelo wako pambi kwe sibingelo uhambe uye uxolelane no mzalwana wako kuqala.” Watyila iculo lama 85, “ Kugqityiwe,”— Walihlabela; wati akugqiba washumayela ; wati akugqiba watandaza : wati akugqiba, Watyila iculo lama 46, “O Yehova,”—walivuma neli waligqiba. Oku ke kungo mhla wama 25 ku July, 1880. Ute yakupela inkonzo kunina,—“ Ma, usapilile na, nditsho kuba bendiyi nkatazo kuwe, ndinga wavumi namayeza ako, ngokuba ndandicele ukumka emhlabeni apa kwamhla ndabulawa li Langa ndivela e Lovedale? ” Unina ute,—“ Hayi, ezonto ndixolile, into embi kukuba undishiya.” Upendule wati “Ndiya vuya undixolela ma, sobuya sihlangane.”
Ute ngolwesi 9 ku August, “ I Nkosi sel’ inxamile uku nditabata, andina xesha lokuteta.” Ute kudade wabo omkulu,—“ Usa tandaza na nje ngasese ” ? Ute yena, hayi. Ute ke qala namhla nje. Ute unina walila. Wati ke yena wolula isandla watutuzela unina, esiti. “ Musa ukulila Mama, musa ukulila Mama, i Nkosi iya kukutumela u Monwabisi, hlalani ngoxolo.”
Uvakele sele memelela esiti:—Waboneni Amandla e Nkosi! ” Watsho katatu. Uvakele esiti:—“ Noko ndinjenje hayi ukuba mnandi indawo endiya kuyo”! Walala ubutongo ngoxolo olukuln. Ndibikela uyise u Dr. Stewart.
Senjenjalo isandla se Nkosi kwa Mekeni. Oka W. Mekeni ubube nge 8 August, kwa kwaluvuyo nakuye.
QEBEYI H. MEKENI.
ITYALA LOKU TSHISWA KWE NKOMO.
Kutetwe yi Mantyi yase Qonce, ngomhla we 16 ku September ityala   lokwa pula umteto woku tshiswa kwe Nkomo. Kute mzini utile ka        Nkondo, wasuka u DILIMA wawa pula umteto, ngo kusuke angavumi    ukuba zitshiswe, nokuba zipaulwe inkomo zake ngu Mr. Dorrington ongu mongameh (inspector) walomzi. Ulivumile elotyala u Dilima, kodwa nte,—“ Anga sel’ exolela ukurodonyishwa ngu Rulumente kanye kuno kuke inkomo zake zitshiswe nokuba zipaulwe ngomnye nmntu.” Ubanjiwe ke u Dilima      lowo, kuti ke mhla latetwa ityala wagwetyelwa ukuba arole iponti       ezimbini, ati engenazo ahlale entangeni intsuku ezili shumi eline sine 14. U Dilima       ukete entolo ngweni ngelo tyala.
CALENDAR—UKUMA KOMNYAKA.
OCTOBER—Intsuku zi 31.
Ngolwe 4 i Nyanga iya kutwasa	6h. 21m. a.m.
Ngolwe 11 i Nyanga yoqala eso kuqala isiqingata                2 13 p.m.
Ngolwe 18 i Nyanga yoba ihlangana	6 4 p.m.
Ngolwe 26 i Nyanga iqala esesine isiqingata	8 38 p.m,
1 F Imini ekwaliwa ngayo ngama Gcaleka nama Mfengu e Mtonjeni.
2 S
3 S
4 M Imini awafika wahlala ngayo e Dutywa u Major Elliott 1877.
5 T I langa lipuma 5h. 30m., litshone 6h. 6m.
6 W
7 T
8 F
9 S Imini ekwa tshiswa ngayo umzi ka Rili, 1877.
10 s
11 M Imini awa buba ngayo u Sir II. Smith 1860.
12 T Imini eya funyanwa ngayo i America 1492.
13 W Imini ekwa funyanwa ngayo i Diamond yokuqala e South
14 T	[Africa 1867-
15 F
16 S
17 S Imini ekwa tsha ngayo izindlu ze Parlamente 1834.
18 M I langa lipuma 5. 16, litshona 6. 15.
19 T Imini ekwa qekeka ngayo inqanawa egama liyi Windsor
20 W	[Castle 1876.
21 T
22 F Imini awoyiswa ngayo ama Gcaleka e Mpongo 1877.
23 S
24 S
25 M
26 T  
27 W Ilanga lipuma 5. 6, litsnona 6. 22
28  T
29   F
30   S
31   S
